
				এই পাতাটির মুদ্রণ সংশোধন করা প্রয়োজন। 
ডেপুটীর জীবন 8ማ ፃ
দাড় করাইতেন। আমি রাজা রামমোহন, কেশবচন্দ্র প্রভৃতি। মহাপুরুষদের স্মৃতিসভায় প্রায়ই কিছু কিছু বলিতাম। Public place বা meetingএ বক্তৃতা দেওয়ার অভ্যাস তখন হইতেই আরম্ভ হয়। ইংরেজি ও বাঙ্গল উভয় ভাষাতেই বলিতাম । প্রায়ই প্রস্তুত হইয়া যাইতাম । *. Extempore q«R <īfīętą তখন আমার নিকটই তাহ ভাল বোধ হইত না, যদিও অনেকে তাহারও সুখ্যাতি করিতেন।
বরিশালবাসী পরিচিত ভদ্রমহোদয় কিংবা বন্ধুবান্ধবদের কথা বলিতে গেলে, সর্বাগ্রেই দেশপূজ্য ৬অশ্বিনী কুমার দত্ত * মহাশয়ের কথা মনে পরে। তিনি যখন deportation হইতে ফিরিয়া আসিলেন, তখন আমি বরিশালে ছিলাম না । দ্বিতীয় যাত্রায় গিয় তাহাকে দেখার ও র্তাহার সহিত আলাপ করিবার বড় ইচ্ছা হইল। তখনও সরকারী কৰ্ম্মচারীর পক্ষে তাহার সহিত মেশামিশি করা নিরাপদ মনে হইত না। এক দিন প্রাতে তাহার গৃহের নিকটস্থ রাস্তায় গিয়া দেখি তিনি একাকী তাহার বসিবার কক্ষে এক ফরাসে বসিয়া আছেন। আমি অমনি নিতান্ত unceremoniously ঐ কক্ষে প্রবেশ করিলাম ও নিজের পরিচয় দিয়া বলিলাম “মহাশয়, আপনি কি বিশ্বাস করিবেন আমি কোন গোয়েন্দাগিরি করিতে আসি নাই, শুধু আপনার মত মহানুভব ব্যক্তির দর্শনলাভ ও আলাপ পরিচয়ের প্রতি সম্ভোগ করিতে আসিয়াছি।” তিনি হাসিয়া আমার
৬/ আশ্বিনী
কুমার দত্ত ।

	        এই পাতাটি অন্য কোনো ভাষায় উপলব্ধ নয়।

